ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ 
ՓԵՏՐՎԱՐԻ 28-Ի N 201-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը - «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություն և լրացումներ կատարելու մասին Կառավարության որոշման նախագծի (այսուհետ՝ նախագիծ) ընդունումը պայմանավորված է վերջին շրջանում ՀՀ դրամի փոխարժեքի կտրուկ արժևորման հետևանքով արտարժույթով կնքված պայմանագրերի շրջանակներում ստացվող վճարումները ՀՀ դրամով փոխանակելու դեպքում տնտեսավարողների մոտ առաջացող վնասների հետևանքով Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) շրջանակներում ներգրավված վարկերի սպասարկման բեռը որոշակիորեն թեթևացնելու և ծրագրի պայմանները բարելավելու անհրաժեշտությամբ։
2. Ընթացիկ իրավիճակը և խնդիրները – Ծրագրի շրջանակներում 2022 թվականին խաղողից բացի այլ ուղղությունների համար վարկերը տրամադրվել են 1,5 տարի մարման և 6 ամիս արտոնյալ ժամկետով, սուբսիդավորումը՝ 10 տոկոսային կետով։ Խաղողի մթերման նպատակով մինչև սեպտեմբերի 1-ը վարկերը տրամադրվել են մինչև 3 տարի մարման և 1 տարի արտոնյալ ժամկետով, սուբսիդավորումը՝ 10 տոկոսային կետով, իսկ սեպտեմբերի 1-ից մինչև 2022 թվականի դեկտեմբերի 30-ը՝ մինչև 4 տարի մարման և 2 տարի արտոնյալ ժամկետով, սուբսիդավորումը՝ 11 տոկոսային կետով։ 
[bookmark: _Hlk137473452]Վերջին շրջանում ՀՀ դրամի փոխարժեքի կտրուկ արժևորման հետևանքով արտարժույթով կնքված պայմանագրերի շրջանակներում ստացվող վճարումները ՀՀ դրամով փոխանակելու դեպքում տնտեսավարողները կրում են զգալի վնասներ և դժվարանում են սպասարկել ներգրաված վարկերը։ Վարկերի սպասարկման ուղղությամբ դժվարություն են առաջանում նաև եղանակային կամ այլ պատճառներով պայմանավորված Վերին Լարսի սահմանային ացակետի փակ լինելու պատճառով։ 
Հայաստանից Ռուսաստան կաթնամթերքի արտահանման արգելքի մասին Ռուսաստանի կողմից կայացված որոշումը լուրջ դժվարություններ է առաջացրել Ծրագրի շահառու կաթնամթերք արտադրող այն կազմակերպությունների մոտ, որոնց արտադրանքի գերակշռող մասն արտահանվում է ՌԴ և չի բացառվում, որ ՌԴ-ի կողմից հետագայում ևս արտահանման արգելքներ կիրառվեն նաև հայկական ծագման այլ ապրանքների համար։ 
Մյուս կողմից, 2021-2022 թվականներին Ծրագրի շահառու պտուղբանջարեղենի մթերումներ իրականացնող վարկառուներին հնարավորություն է տրվել պտուղբանջարեղենի մթերումների նպատակով տրամադրվող վարկերից բացի տրամադրել նաև լրացուցիչ վարկ՝  պտուղբանջարեղենային պահածոների տարայավորման համար անհրաժեշտ ապակե բանկաներ, կափարիչներ, ասեպտիկ պարկեր և դրանց տարաներ ձեռք բերելու համար։ Հաշվի առնելով, որ ՀՀ դրամի փոխարժեքի կտրուկ արժևորումը ներկայումս շրջանառու միջոցների անբավարարության խնդիրներ է ստեղծել  նաև պտուղբանջարեղենային պահածոների արտադրությամբ զբաղվող  առանձին տնտեսավարողների համար, հետևաբար անհարժեշտություն է առաջացել  Ծրագրի շահառու պտուղբանջարեղեն արտադրող շահառուներին հնարավորություն տալ ընթացիկ տարում ևս Ծրագրի շրջանակներում լրացուցիչ վարկեր ներգրավելու միջոցով ձեռք բերել պտուղբանջարեղենային պահածոների տարայավորման համար անհրաժեշտ ապակե բանկաներ, կափարիչներ, ասեպտիկ պարկեր և դրանց տարաներ։ 
3. Կարգավորման նպատակը և բնույթը – Սույն նախագծով առաջարկվում է Հայաստանի Հանրապետության կառավարության 2019 թվականի փետրվարի 28-ի N 201-Լ որոշմամբ հաստատված Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրում կատարել համապատասխան լրացումներ և փոփոխություն, ըստ որոնց՝
[bookmark: _Hlk143614367][bookmark: _Hlk143614393]- Ծրագրի շրջանակներում 2022 թվականին տրամադրված վարկերի (բացառությամբ խաղողի, սառնարանային պահպանության և արտահանման նպատակով խաղողի և պտուղբանջարեղենի ու սպանդանոցների կողմից գյուղատնտեսական կենդանիների գնումների ուղղությունների) համար ծրագրին մասնակից ֆինանսական կառույցների և շահառուների փոխադարձ համաձայնությամբ կարող են տրամադրվել վարկերի մայր գումարի մարման համար սահմանված արտոնյալ մինչև 6 ամսով լրացուցիչ ժամկետներ և մինչև 6 ամսով  երկարաձգվել վարկերի մարման ժամկետները,
[bookmark: _Hlk143614794]       - 2023 թվականի հունվարի 1-ից հետո տրամադրված վարկերի (բացառությամբ խաղողի, սառնարանային պահպանության և արտահանման նպատակով խաղողի և պտուղբանջարեղենի ու սպանդանոցների կողմից գյուղատնտեսական կենդանիների գնումների ուղղությունների) մայր գումարի մարման համար սահմանված արտոնյալ և վարկերի մարման ժամկետները կարող են երկարաձգվել մինչև 6 ամիս ժամկետով՝ ծրագրին մասնակից ֆինանսական կառույցների ու շահառուների փոխադարձ և Հայաստանի Հանրապետության էկոնոմիկայի նախարարության գրավոր համաձայնությամբ, եթե դիմումի ներկայացման ամսաթվին նախորդող 12 ամիսներին տվյալ շահառուի ընդհանուր հասույթների ավելի քան 70 տոկոսն ապահովվել է արտահանումների հաշվին և շահառուի տնտեսական գործունեությունով չպայմանավորված օբյեկտիվ պատճառներով արտահանումը դարձել է անհնարին,
- արտոնյալ և մայր գումարի մարման ժամկետների երկարաձգման վերաբերյալ Էկոնոմիկայի նախարարության համաձայնությունը ստանալու նպատակով սահմանվում է, որ շահառուն էլեկտրոնային կամ թղթային տարբերակով դիմում է ներկայացնում Էկոնոմիկայի նախարարություն, որում նշվում է արտահանման անհնարինության պատճառները և դիմումին կցում է դիմումի ներկայացման ամսաթվին նախորդող 12 ամիսներին ընդհանուր հասույթների ավելի քան 70 տոկոսն արտահանումների հաշվին ապահովված լինելու վերաբերյալ հիմնավորող փաստաթղթերը,
    - Էկոնոմիկայի նախարարությունը վերը նշված դիմումը մուտքագրվելուց հետո հինգ աշխատանքային օրվա ընթացքում դիմումի և ներկայացված փաստաթղթերի ուսումնասիրության հիման վրա  տրամադրում է գրավոր պատասխան համաձայնության կամ մերժման մասին,
- ծրագրի շրջանակներում պտուղբանջարեղենի մթերումների համար տրամադրվող վարկերից բացի 2023 թվականի օգոստոսի 15-ից մինչև 2023 թվականի դեկտեմբերի 30-ը շահառուներին կարող է տրամադրվել լրացուցիչ վարկ՝ պտուղբանջարեղենային պահածոների տարայավորման համար անհրաժեշտ ապակե բանկաներ, կափարիչներ, ասեպտիկ պարկեր և դրանց տարաներ ձեռք բերելու համար, 
- վարկի տոկոսադրույքի սուբսիդավորման դադարեցման համար սահմանված՝ տվյալ վարկի մասով վարկառուի մեկ տարվա նախորդ (12 ամիսներ) կտրվածքով ՖԿ-ի հանդեպ հանրագումարային 60 օրվանից ավելի ժամկետանց պարտավորություններ ունենալու մասին հիմքը փոխարինել 90 օրվանից ավելի ժամկետով։
4. Նախագծի մշակման գործընթացում ներգրավված ինստիտուտները և անձինք – Սույն նախագիծը մշակվել է Էկոնոմիկայի նախարարության կողմից՝ Ծրագրի շահառու կազմակերպությունների ներկայացուցիչների մասնակցությամբ կայացած քննարկումների ընթացքում վերջիններիս կողմից ներկայացված առաջարկությունների հիման վրա: Նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը – Սույն որոշման նախագծի ընդունման արդյունքում Ծրագրի շահառուներին հնարավորություն կտրվի ներգրավելու լրացուցիչ վարկեր պտուղբանջարեղենային պահածոների տարայավորման համար անհրաժեշտ ապակե բանկաներ, կափարիչներ, ասեպտիկ պարկեր և դրանց տարաներ ձեռք բերելու նպատակով,  փոփոխված մարման ժամանակացույցով սպասարկելու կաթի և պտուղբանջարեղենի գնումների ուղղությունների համար 2022 թվականին ներգրավված վարկերը, խուսափելու վարկերի համար նախորդող 12 ամիսների ընթացքում ՖԿ-ի հանդեպ ունեցած հանրագումարային մինչև 90 օր ժամկետանց պարտավորությունների պատճառով սուբսիդավորման դադարեցումից, ինչպես նաև ՌԴ կաթնամթերքի արգելքով պայմանավորված առանձին շահառուների հնարավորություն կտրվի երկարաձգելու արտոնյալ և մայր գումարի մարման ժամկետները մինչև 6 ամսով, ինչը հնարավորություն կտա ապահովելու ծրագրի շարունակականությունը և ընթացիկ տարվա գյուղատնտեսական հումքի մթերումների գործընթացը կազմակերպելու նպատակով ներգրավելու նոր վարկեր։ 
6. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները – Սույն Որոշման նախագծի ընդունման դեպքում Ծրագրի գծով պետական բյուջեից Էկոնոմիկայի նախարարությանը 2023 թվականի համար խաղողի, սառնարանային պահպանության և արտահանման նպատակով խաղողի և պտուղբանջարեղենի ու սպանդանոցների կողմից գյուղատնտեսական կենդանիների գնումների ուղղությունների մասով լրացուցիչ ֆինանսական միջոցներ հատկացնելու անհրաժեշտություն չի առաջանում, իսկ կաթի և պտուղբաջարեղենի ուղղությունների մասով ըստ հաշվարկների կարող է առաջանալ շուրջ 270.0 մլն դրամի լրացուցիչ սուբսիդավորման գումար այն դեպքում, երբ բոլոր շահառուներն օգտվեն վարկերի արտոնյալ և մարման ժամկետների երկարաձգման հնարավորությունից։ Կաթի և պտուղբանջարեղենի ուղղությունների համար ներգրավված վարկերի գերակշռող մասը կազմում են պտուղբանջարեղենի մթերումների համար ներգրավված վարկերը։ 2023 թվականի հունվար-մայիս ամիսներին նախորդ տարվա նույն ժամանակահատվածի համեմատությամբ պտուղբանջարեղենային պահածոների արտահանման ծավալներն ավելացել են շուրջ 38 տոկոսով և ոլորտի տնտեսավարողներն իրենց հասույթների հաշվին հիմնականում կարողանում են սպասարկել ներգրավված վարկերը ու արտոնյալ և մարման ժամկետների երկարաձգման հնարավորությունից օգտվելու հավանականությունը գնահատվում է շատ ցածր։ Այդ պատճառով ակնկալվում է, որ 2023 թվականին բյուջեից էական լրացուցիչ ֆինանսական միջոցներ հատկացնելու անհրաժեշտություն չի առաջանալու։ Այն դեպքում, երբ վարկերի արտոնյալ և մարման ժամկետների երկարաձգման հնարավորությունից օգտվեն կաթի և պտուղբանջարեղենի ուղղությունների համար ներգրավված վարկերի բոլոր շահառուները, ապա անհրաժեշտ կլինի 2024 թվականին հատկացնել լրացուցիչ շուրջ 160.0 մլն դրամ ֆինանսական միջոցներ, իսկ 2025-2026 թվականներին լրացուցիչ ֆինանասական միջոցներ հատկացնելու անհրաժեշտություն չի առաջանում հաշվի առնելով, որ լրանում են վարկերի մարման ժամկետները։ 
    7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով» ակնկալվող արդյունքից (հղում՝  https://www.arlis.am/Annexes/6/2021_N1902hav.1.pdf,  226-րդ էջ)։
8. Սույն որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելը - Սույն որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում։


